
Мотивациялык-баалуулук компонентинин өнүгүшү-

нүн жогорку деңгээлинин интеграциялоочу көрсөткүчү бо-

луп өзүн тынымсыз түрдө жеке жана кесиптик өңүттөр-

дө өзүн-өзү жакшыртууга (самосовершенствование) бол-

гон туруктуу, аң-сезимдүү, эмоционалдуу боекторго ка-

ныккан зарылдык каралган. Алгачкы «мотивация» жана 

«баалуулук» терминдерине илимий анализдер берилди. Ма-

калада педагогдун милдеттүү түрдө баалуу ориентация 

гумандуулугуна: жеке инсанга болгон сый-урмат, окуучуга 

өзгөчө баалуу көз караш менен кароосу, тарбиялоочу, са-

бакты уюштуруучу катары окутуу процессинде айкөл бо-

лушу каралды. Жогорку окуу жайынын окутуучусунун ке-

сиптик ишмердигинин мотивациясынын мааниси тууралуу 

ой жүгүртүүлөр көрсөтүлдү. Компетенттүүлүктүн мо-

тивациялык-баалуулук компонентинин көрсөткүчтөрү 

такталды. Мотивациялык-баалуулук компонентинин өнү-

гүүсүндөгү жогорку, ортоңку жана төмөнкү деңгээлдери-

не мүнөздөмө берилди. Жыйынтыгында, психологиялык-пе-

дагогикалык көз карашта Э.Ф. Зеер «компетенттүүлүк – 

бул аткарылып жаткан ишти, коюлган максатка жетүү-

нүн ыкмалары менен каражаттарын ийне-жибине чейин 

терең билүү; ошондой эле белгилүү бир шык-жөндөмдөргө 

ээ болуу; кандайдыр бир нерсе тууралуу олуттуу пикир бил-

дирүүгө мүмкүндүк берген билимдердин жыйындысы» деп 

эсептеген аныктаманы туура деп эсептөө мотивациялык-

баалуулук компонентинин өнүгүшүнүн жогорку деңгээли-

нин интеграциялоочу көрсөткүчү экендиги белгиленди. 

Негизги сөздөр: компетенция, компетенттүүлүк, мо-

тивация, баалуулук, баалуу ориентация, гумандуулук, педа-

гог, баалуулук системасы, мотивациялык-баалуулук компо-
ненти. 

В статье рассматривается наивысший уровень раз-

вития интегративного показателя мотивационно-цен-

ностного компонента, к которому присуще потребность в 

постоянном сознательном эмоциональном насыщении, в 

самосовершенствовании личностного и профессионального 

аспектов. Также был отражён научный анализ основных 

источников таких терминов, как «мотивация» и «цен-

ность». Широко раскрываются ценностные ориентации 

гуманности, которые обязательны для учителя, это – ува-

жение к каждой личности, проявление особого внимания и 

интереса к ученику, воспитание, проявление щедрости, как 

со стороны организатора уроков, во время учебного 

процесса. Далее представлены размышления о важности 

профессиональной мотивации студентов высшего вуза. 

Уточнены мотивационно-ценностные показатели компо-

нента компетенции. Охарактеризованы уровни развития 

мотивационно-ценностного компонента, такие как: высо-

кий, средний и низкий. В заключении отмечается, что осо-

знание правдивости психолого-педагогической точки зре-

ния Э.Ф. Зээр в определении: «компетентность - это глубо-

кие познания в сфере выполняемой работы, полное понима-

ние методов и средств, используемых для достижения це-

ли; владение особыми навыками; комплекс знаний, позво-

ляющих высказать серьезное мнение о чем-либо», является 

интегративным показателем высокого уровня развития 

мотивационно-ценностного компонента. 

Ключевые слова: компетенция, компетентность, 

мотивация, ценность, ценностная ориентация, человеч-

ность, педагог, система ценностей, мотивационно-цен-
ностный компонент. 

The article examines the highest level of development of 

the integrative indicator of the motivational-value component, 

which is inherent need for constant conscious emotional satura-

tion, in self-improvement of personal and professional aspects. 

It also reflected a scientific analysis of the main sources of terms 

such as "motivation" and "value". The value orientations of hu-

manity, which are mandatory for a teacher are widely opened, 

these are respect for each person, the manifestation of special 

attention and interest for student, upbringing, and manifestation 

of generosity, as a lesson organizer, during the educational pro-

cess. There are also reflected about the importance of profess-

ional motivation for university students. The motivational and 

value indicators of the competence component have been clari-

fied. The levels of development of the motivational-value com-

ponent, such as high, medium and low are characterized. In 

conclusion, it is noted that the awareness of the veracity of the 

psychological and pedagogical point of view of E.F.Zeer “com-

petence is deep knowledge in the field of work performed, a com-

plete understanding of the methods and means used to achieve 

the goal; possession of special skills; a complex of knowledge 

that allows expressing a serious opinion about something” is an 

integrative indicator of a high level of development of the moti-

vational-value component. 

Key words: competence, competence, motivation, value, 

value orientation, humanity, teacher, value system, motivational 
and value component. 

Кыргызстандын заманбап билим берүү саясаты 
билим берүү тутумунун негизги артыкчылыктары 
болгон улуттук кызыкчылыктарды чагылдырат. Би-

лим берүүнүн сапатын жогорулатуу жана анын эф-
фективдүүлүгүн, натыйжалуулугун жана жеткилик-
түүлүгүн камсыз кылуу багыттарын, шарттарын, ин-
струменттерин интенсивдүү түрдө изилдөө жүрүп жа-
тат. 

Билим берүүнү жаңылоонун негиздеринин бири 
катары, Кыргызстандагы билимди модернизациялоо 
концепциясы, билим сапатына коюлган жаңы талап-
тардын натыйжасы болгон компетенттүүлүк мамиле-
ни аныктоо жана мугалимдердин кесиптик компе-
тенттүүлүгүн калыптандыруу маселелерин алдыңкы 
орундардын бирине коюп келет. 

Балдарга билим берүүнү өнүктүрүү концепция-
сы, коомдун жана мамлекеттин атаандаштыкка жөн-
дөмдүүлүгүн камсыз кылган ачык өзгөрүлмө билим 
берүүнүн чыныгы тутумуна айландырып, жаш муун-
дарды таанып билүүгө, чыгармачылыкка, эмгекке жа-
на спортко түрткү берүүнү өнүктүрүүнүн социалдык-
маданий практикасы катары, билим берүүнүн миссия-
сын ишке ашырууга бардык аракеттер багытталган. 

Маалыматтык коомдогу жарандардын, кызмат-
чылардын ишмердигинин эффективдүүлүгүн баалоо 
үчүн инсандын интегративдүү мүнөздөмөлөрүнүн за-
манбап шарттарга адекваттуу болгон жана бап келген 
мүнөздөмөлөрүн туюнтуу максатында «компетен-

ция» жана «компетенттүүлүк» деп аталган жаңы 
терминдер кеңири колдонула баштады.  

Ишмердүүлүктүн эффективдүүлүгүнө берилген 
«компетенция» жана компетенттүүлүк деп аталган 
бул мүнөздөмө  

 коомдогу беделдүү кызматтарды, же пози-
цияларды ээлөө үчүн,  

 ошондой эле жалпы эле жарандардын, кон-
креттүү уюмдардын кызматкерлеринин жүрүм-туру-
му менен ишмердигин баалоо үчүн билимдүү, шык-
жөндөмдүү жана таланттуу адамдарды тандап алуу-
нун жаңы критерийлерин иштеп чыгууга негиз бо-
луп калды.  

 Жогору жакта көрсөтүлгөндөй компетенттүү-

лүккө жана кесиптик компетенттүүлүккө келти-
рилген аныктамалардан көрүнүп тургандай, «компе-

тенттүүлүк» категориясы, ири алдыда, «мотивация» 
жана «баалуулук» категориялары менен тыгыз бай-
ланышкан.  

Мугалимдин ишмердигинин мотивациялык-баа-
луулук чөйрөсү И.Андреева, А.Ю.Антропова, В.В. 
Дубицкий, Т.А. Жалагина, К. Замфир, С.И. Маслаков, 
Л.Г. Матяш, О.С. Руденко, Л.В. Хазова [1] сыяктуу 
бир катар илипоздордун эмгектеринде илимий тал-
доого алынган. Алар тарабынан жогорку окуу жайы-
нын баалуулук максаттары катары  

 чыгармачыл ишмердиктин мүмкүнчүлүгү, 

 интеллектуалдык, руханий өнүгүү, 
 кесипке баалуулук катары мамиле жасоо, 
 билимдүүлүк, жоопкерчилик түшүнүлгөн. 
Баалуулук-мотивациялык компонент жогор-

ку окуу жайынын окутуучусунун кесиптик өсүшүнүн 
детерминанты катары аныкталат [2].          

Бирок, ошол эле учурда Н.Н. Богдан, Е.А. Моги-
лёвкин сыяктуу изилдөөчүлөр заманбап жогорку окуу 
жайынын окутуучусунун олуттуу көйгөйү катары ке-
сиптик иденттүүлүктүн кризисин, кесиптик ишмер-
диктин мотивацияларынын кризисин, кесиптин баа-
луулугунун төмөндөшүн аташат [3].  

Биринчи кезекте мотивацияга түшүндүрмө бе-
рип кетсек.  

Мотивация – бул адамды мотивация кылууга 
максаттуу багытталган, сырткы жана ички күчтөрдүн 
системасы. 

Т.Ф. Ефремовдун түшүндүрмө сөздүгүндө моти-
вация – бул инсандын мүнөзүн, анын баалуулукка ба-
гытталуусун аныктоочу белгиленген мотивдердин ту-
туму [4,5].  

А.В. Макаркиндин түшүнүгүндө мотивация – 
студенттин окуу иш-аракетинин түрткү берүүчү меха-
низмдеринин жыйындысы катары карайт [6]. 

Ал эми баалуулука кайрылсак – бул адамдардын 
муктаждыктарын жана кызыкчылыктарын канаат-
тандырыш керек болгон нерселер, ошондой эле идея-
лар жана алардын түрткү ченемдери, максаттары жана 
идеалдары деп жазган философ В.П. Тугаринов [7]. 

Ар кыл авторлордун эмпирикалык маалыматта-
ры бири-бирине каршы келгендиктен, кеп болуп жат-
кан феноменди теориялык жана практикалык өңүт-
төрдө изилдөө бир кыйла мүшкүлдүктөр менен көй-
гөйлөрдү жаратат. Ар кыл изилдөөлөрдүн маалымат-
тарын жалпылоо менен жогорку окуу жайынын оку-
туучусунун кесиптик ишмердигинин мотивациясы 
так кесе аныкталган программаларга ээ эмес болгон-
дуктан, басымдуу көп учурда жеке кесиптик өнүгүү-
нүн индивидуалдуу траекториясы менен шартталып 
калган деген пикирлер кездешет [8]. 

Педагог милдеттүү түрдө баалуу ориентация 

гумандуулугуна: жеке инсанга болгон сый-урмат, 
окуучуга өзгөчө баалуу көз караш менен кароосу, тар-
биялоочу, сабакты уюштуруучу катары окутуу про-
цессинде айкөл болушу каралат. 

Педагогдун «мааниге ээ башка адам» («значи-
мый другой») катары окуучуга, тарбиялануучуга ка-
рата жасаган баалуулук мамилеси педагогдун өздүк 
өнүгүү деңгээлинен көз каранды; ошондой эле педа-
гогдун өзү үчүн мааниге ээ болгон ар кыл жоболорду 
(подходы), концепцияларды, көз караштарды, ой пи-

кирлерди жана маани-маңыздарды кабыл алышы; пе-
дагогигикалык ишмердиктин иштелип жаткан жана 
турмушка ашып жаткан варианттарынын зомбулук-
суз мүнөзү; педагогигикалык көйгөйлөр (проблема-
лар) менен жаңжалдарды (конфликттерди) чечүүнүн 
конструктивдүү жолдорун издөө – булардын баарды-
гы педагогдун баалуулук системасынын милдеттүү 
компоненттери болуп саналышат.  

Көрсөтмө жобо (установка) – бул субъекттин 
белгилүү бир жагдайлардагы кандайдыр бир актив-
дүүлүккө даяр абалы. Баалуулук менен байланышкан 
көрсөтмө жоболордо (ценностных установках) 
субъекттин курчап турган дүйнөгө жасаган мамилеси 
чагылат. Педагогдун кесиптик жүрүм-турумундагы, 
ишмердигиндеги жана баарлашуусундагы гумани-

тардуулук көрсөтмө жобонун (установканын) дең-
гээлинде көрүнгөндө гана (мисалы, тарбиялануучу-
нун ички дүйнөсүн түшүнүү жана анын баалуулукта-
рын кабыл алуу үчүн вариативдүү жоболорду жана 
бааларды издөө менен байланышкан установкалар) 
педагогдук ишмердиктин гуманитардык мүнөзүн 
камсыз кыла алат.  

Жогорку окуу жайынын окутуучусунун кесип-

тик ишмердигинин мотивациясынын мааниси 

тууралуу ой жүгүртүүлөр Н.В. Володько жана Т.М. 
Сорокина сыяктуу изилдөөчүлөрдүн эмгекгинде да 
кездешет [9]. Авторлор жогорку окуу жайынын көп 
предметтүү кафедралар түзүмүндөгү (структурасын-
дагы) кесиптик ишмердиктин спецификалуу шартта-
рында жогорку окуу жайынын окутуучусунун моти-
вациялык чөйрөлөрү өзгөрүп кеткенин талдоого 
алышкан. Мотивациялык-баалуулук чөйрөсүндөгү 
өнүгүү динамикасы өздүк кесиптик ишмердиктин 
максаттарын, каражаттарын, критерийлерин жеке тү-
шүнүүдөн кесиптик пикир алышуу шарттарында пай-
да болуп, ар кыл предметтен сабак берген мугалим-
дердин өз ара жемиштүү алакалашуусуна көмөк бер-
ген мотивациялык өз ара түшүнүшүүгө ырааттуу өтө 
баштаган. Мындай динамиканын натыйжасы болуп 
мугалим келечектеги адисти даярдоонун жалпы сис-
темасындагы «өз» предметинин позициялары менен 
ролун кайра карай баштаган.  

Биздин жеке пикирде компетенттүүлүктүн мо-

тивациялык-баалуулук компоненти төмөнкүдөй 
көрсөткүчтөр менен мүнөздөлөт:  

 кесипке баалуулук катары мамиле жасоо; 
 кесиптин коомдук да, өздүк да өнүгүү үчүн 

маанисин түшүнүү; 
 өзүң окуткан предметтин да, жалпы эле би-

лим берүүнүн да маселелерине кызыгуу; 
 илимге жана өзүн өзү жакшыртууга (самосо-

вершенствование) кызыкдар болуу. 

Берилген критерийлердин ар кыл мүнөздөгү ка-
лыптануу деңгээли менен даражасынын негизинде 
жогорку окуу жайынын окутуучусунун кесиптик ком-
петенциясынын мотивациялык-баалуулук компо-

нентинин өнүгүүсүндөгү төмөнкү үч шарттуу дең-

гээлди айырмалап алууга болот [10,11]: 
Мотивациялык-баалуулук компонентинин 

өнүгүүсүндөгү жогорку деңгээл үчүн конкреттүү 
шарттардын өзгөргөнүнө карабастан, окутуучуда ке-
сиптик педагогикалык ишмердиктин туруктуу моти-
вациясынын сакталып калышы мүнөздүү. Кесиптик 
педагогикалык ишмердик жана аны аркалоо мүмкүн-
чүлүгү баалуулук деп табылат. Окутуучу жалпы эле 
педагогикалык ишмердиктин, анын ичинде өздүк ке-
сиптик ишмердиктин позитивдүү эмоционалдуу боек-
тор менен бийик даражада көркөмдөлгөн коомдук 
маанисин түшүнөт. Ошонун негизинде өздүк кесип-
тик ишмердиктин жакынкы жана алыскы келечекте 
ишке ашкан узак мөөнөттүү натыйжалары үчүн өздүк 
жоопкерчиликти түшүнүү жана ага кабатырлануу се-
зимдери жаралат. Бул деңгээлге өзүн өзү реализация-
лоо (самореализация) үчүн педагогикалык баалуулук-
тарды түшүнүү жана аларга кабатырлануу мүнөздүү. 
Өзү берген дисциплина боюнча гана эмес, чектеш 
дисциплиналар жана жалпы эле билим берүүнүн ма-
селелеринин кеңири чөйрөсүн өз кучагына алган тар-
мактар боюнча туруктуу тааным кызыкчылыгы күчөп 
турат. Педагогикалык жогорку окуу жайынын оку-
туучусунун кесиптик компетенциясынын мотива-

циялык-баалуулук компонентинин өнүгүшүнүн 
жогорку деңгээлинин маңыздуу көрсөткүчү болуп ту-
руктуу мүнөздө баалуулук деп түшүнүлгөн илимий 

ишмердүүлүккө кызыгуу эсептелет. Мотивация-

лык-баалуулук компонентинин өнүгүшүнүн жогор-
ку деңгээлинин интеграциялоочу көрсөткүчү болуп 
өзүн тынымсыз түрдө жеке жана кесиптик өңүттөрдө 
өзүн-өзү жакшыртууга (самосовершенствование) 
болгон туруктуу, аң-сезимдүү, эмоционалдуу боек-
торго каныккан зарылдык саналат. 

Жогорку окуу жайынын окутуучусунун ке-

сиптик компетенциясындагы мотивациялык-баа-

луулук компонентинин өнүгүшүнүн орто деңгээли 
кесиптик педагогикалык ишмердиктин коом жана 
жеке өзү үчүн баалуу жана маанилүү экенин эпизод-
дуу түрдө түшүнүү менен мүнөздөлөт. Педагогика-
лык ишмердикке болгон эмоционалдуу мамиле турук-
суз мүнөзгө ээ жана ал көп учурда конкреттүү жагдай-
дан көз каранды. Кесиптик ишмердиктин оң мааниге 
ээ мотивдери, басымдуу көп учурда, тар мааниге ээ 
жеке мотивдер менен айкалышып кетет. Өздүк кесип-
тик ишмердиктин жакынкы жана алыскы келечекте 
ишке ашкан узак мөөнөттүү натыйжалары үчүн өздүк 

жоопкерчиликти түшүнүү жана ага кабатырлануу се-
зимдери туруксуз мүнөзгө ээ. Өзүн өзү реализациялоо 
(самореализация) үчүн педагогикалык баалуулуктар-
ды түшүнүү жана аларга кабатырлануу айрым гана 
учурларда байкалып, ага карата эмоционалдуу мами-
ле туруксуз жана карама каршылыктуу мүнөзү менен 
айырмаланат. Тааным кызыкчылыгы өзү берген дис-
циплинага гана багышталып, чектеш дисциплиналар 
жана жалпы эле билим берүүнүн маселелерине бол-
гон кызыгуу эпизодду мүнөзгө ээ жана көп учурда 
сырттан демилгеленет. Илимий ишмердүүлүккө 
кызыгуу туруктуу эмес жана негизинен ал конкреттүү 
жагдайдын таасири астында гана байкалат. Тыным-
сыз түрдө жеке жана кесиптик өңүттөрдө өзүн-өзү 
жакшыртууга (самосовершенствование) болгон умту-
луу орто деңгээлде байкалат. 

Жогорку окуу жайынын окутуучусунун ке-

сиптик компетенциясындагы мотивациялык-баа-

луулук компонентинин өнүгүшүнүн төмөн деңгээ-

ли кесиптик педагогикалык ишмердиктин мотивде-
ринин калыптанбагандыгы, же тар маанидеги жеке, 
прагматикалык мотивдердин үстөмдүк кылышы ме-
нен мүнөздөлөт. Кесиптик педагогикалык ишмердик 
жана аны аркалоо мүмкүнчүлүгү окутуучу тарабынан 
баалуулук деп табылбайт. Окутуучу жалпы эле педа-
гогикалык ишмердикти, анын ичинде өздүк кесиптик 
ишмердикти коом үчүн маанилүү деп эсептебейт 
жана ага кабатырланбайт. Анын натыйжасында оку-
туучу өздүк кесиптик ишмердигинин жакынкы жана 
алыскы келечекте ишке ашкан узак мөөнөттүү натый-
жалары үчүн жоопкерчиликти түшүнүү жана ага ка-
батырлануу сезимдери туруксуз мүнөзгө ээ ук маани-
син түшүнбөйт жана түшүнгүсү да келбейт. Өзү сабак 
берген дисциплинанын маселелерине кызыкса да, би-
лим берүүнүн маселелерине кызыкпайт. Илимий иш-

мердүүлүккө кызыгуу формалдуу мүнөзгө ээ болуп, 
кызмат ордун ээлөө үчүн гана илимий ишти кылууга 
умтулуу байкалат. Тынымсыз түрдө жеке жана кесип-
тик өңүттөрдө өзүн өзү жакшыртууга (самосовершен-
ствование) болгон умтулуу дээрлик жокко эсе. 

Жыйынтыктап келгенде, Э.Ф. Зеер «компе-

тенттүүлүк – бул аткарылып жаткан ишти, коюлган 
максатка жетүүнүн ыкмалары менен каражаттарын 
ийне-жибине чейин терең билүү; ошондой эле белги-
лүү бир шык-жөндөмдөргө ээ болуу; кандайдыр бир 
нерсе тууралуу олуттуу пикир билдирүүгө мүмкүндүк 
берген билимдердин жыйындысы» деп эсептейт. 
Психологиялык-педагогикалык көз карашта биз 

дал ушул аныктаманы туура деп эсептөө менен, моти-

вациялык-баалуулук компонентинин өнүгүшүнүн 
жогорку деңгээлинин интеграциялоочу көрсөткүчү 
болуп өзүн тынымсыз түрдө жеке жана кесиптик 
өңүттөрдө өзүн өзү жакшыртууга (самосовершенст-
вование) болгон туруктуу, аң-сезимдүү, эмоционал-
дуу боекторго каныккан зарылдык деп эсептейбиз.   

Адабияттар: 

1. Гуцу Е.Г., Смирнова Е.И. Мотивационно-ценностный 

компонент в структуре профессиональной компетенции 

преподавателя ВУЗа: критерии и уровни развития // 

Современные проблемы науки и образования. - 2015. - 

№2-2. 

2. Матяш Л.Г. Ценностно-мотивационные детерминанты 

профессионального роста преподавателя высшей шко-

лы / Л.Г. Матяш: автореф. дисс. ...к.пед.н. - Брянск, 2002. 

3. Богдан Н.Н. Мотивация и демотивация профессиональ-

ной деятельности персонала вуза (на примере вузов 

Дальневосточного Федерального округа) / Н.Н. Боглан, 

Е.А. Могилёвкин. [Электронный ресурс]: Режим досту-

па: http://umj.usu.ru/unimgmt/?base=mag/0032(03-2004) 

&xsln=showArticle.xslt&id=a12&doc=../content.jsp 

4. Ефремова Т.Ф. Новый словарь русского языка. Толково 

словообразовательный [Текст] / Т.Ф. Ефремова. - М.: 

Русский язык, 2000.  

5. Иванова С.В. Формирование мотивационно-ценност-

ного отношения младших школьников к детскому фоль-

клору на основе этнопедагогизации учебно-воспита-

тельного процесса: автореф. дисс. к.пед.н.: 13.00.01. / 

Иванова С.В. - Чебоксары, 2011. - 21 с. 

6. Макаркин А.В. Дифференцированный подход к форми-

рованию мотивации учебной деятельности учащихся 

общеобразовательных учреждений: На примере дис-

ципл. школьн. математич. курса: автореф. дисс. к.пед.н.: 

13.00.01 / Макаркин А.В. - Саранск, 2005. - 18 с. 

7. Тугаринов В.П. Избранные философские труды. - Л., 

1988. - 344 c. 

8. Дубицкий В.В. О мотивации деятельности (труда) пре-

подавателей вуза / В.В. Дубицкий. [Электронный ре-

сурс]: Режим доступа: http://www.isras.ru/files/file/socis 

/2004-01/dubitski.pdf (дата обращения-25.01. 2012). 

9. Володько Н.В. Интегративная деятельность психолого-

педагогической кафедры вуза. / Н.В. Володько, Т.М. 

Сорокина //Психопедагогика в правоохранительных ор-

ганах. - 2009. - № 4 (39). - С. 67-69. 

10. Баранов А.А. Профессиональное «выгорание» и типы 

низкострессоустойчивых педагогов // Инновации в об-

разовании. - 2005. - № 1. - С. 96-98. 

11. Мазниченко М.А. Чего боится вузовский преподава-

тель? // Высшее образование в России. - 2005. - № 4. - 

С.112-120.

 

________________________________________________ 

 

http://umj.usu.ru/unimgmt/?base=mag/0032(03-2004)
http://www.isras/

